
				এই পাতাটির মুদ্রণ সংশোধন করা প্রয়োজন। 
塑。‘
ভাব দেখিয়া ভৃত্য ঝুপ করিয়া সেই কাঠের অ্যাট দ্বার-প্রান্তে নিক্ষেপ পূর্বক সেখান হইতে অদৃশ্য হইল ! / '.
মহিষী তৎক্ষণাৎ উঠিয়া বৈদ্যুতিক ঘণ্টা স্পৰ্শ করিলেন ; ঝন ঝন শব্দে ঘণ্টাধ্বনি হইতে লাগিল। সে শব্দ আর থামে না । নীচের একটি কক্ষে মহিষীর পরিচারিকার নৈশ-ভোজনে প্ৰবৃত্ত হইয়াছিল। তাহারা মহিষীর কক্ষ হইতে অবিশ্রান্ত ঘণ্টাধ্বনি শুনিয়া অত্যন্ত বিস্মিত হইল ; কোনও বিভ্ৰাট না ঘটিলে তা মহিষী এ ভাবে ঘণ্টাধ্বনি করেন না । ঘরে আগুন লাগিল না কি ? না, মহিষীর কোনও বিপদ ঘটিয়াছে, - ইহা স্থির করিতে না পারিয়া পরিচারিকবর্গ। কঁটা-চামচে ফেলিয়া উৰ্দ্ধশ্বাসে মহিষীর শয়ন-কক্ষে ছুটিল। প্রহরীদের আদেশ করিয়া গেল, “শীঘ্ৰ ডাক্তার ডাক, মন্ত্রীদের ও হাউস মাসলিকে সংবাদ দাও, মহিষীর শয়ন-কক্ষে কি বিভ্ৰাট ঘটিয়াছে!”-অনন্তর সকলে মহিষীর শয়ন-কক্ষে প্ৰবেশ করিয়া বুঝিতে পারিল,—তাহাদের আশঙ্কা অমূলক !-মহিষী BDBBDBDBD DB DDS BB BBDB BDB DDS DDD DDD BBBD BDB ক্ৰোধে থর থর করিয়া কঁাপিতেছেন ।
পরিচারিকাদিগের দেখিবামাত্ৰ মহিষী গর্জন করিয়া বলিলেন, “চাের! আমার শয়ন-কক্ষে চাের ঢুকিয়াছিল। যদি চাের না হয়, তবে আমার বিনানুমতিতে কে এখানে আসিয়াছিল, শীঘ্ৰ অনুসন্ধান কর। কৈসারকে এই মুহুর্তেই সংবাদ পাঠাও।--যে এমন কাজ করিয়াছে, - তাহাকে অবিলম্বে গ্রেপ্তার করিয়া তাহার প্রতি যথাযোগ্য দণ্ডের ব্যবস্থা
কর ।”
মহিষীর কথা শুনিয়া ভৃত্যবৰ্গ ভয়ে ও বিস্ময়ে নিৰ্বাক হইয়া রহিল। অবশেষে একজন পরিচারক ভয়ে ভয়ে বলিল, “কৈসার এ সংবাদ
পাইলে ভয়ঙ্কর অনর্থ উপস্থিত হইবে।”

